
POUR faire honneur aux immortels,

On apportoit, sur leurs Autelz,

Ce que l’on jugeoit, le plus digne

On donna le Paon a Junon,

A Venus on voua le Signe,

Comme chose propre a leur nom.

Ainsi grand Prince, ésgal aux Dieux,

DESBORDES presente a voz yeux

Un livre qui digne victime

Veut dire a la posterité,

Que vous estes en verité

Ce qu’Alexandre est en estime

Sa valeur, sa facilité,

Sa grande liberalité,

Sa prudence, furent sa gloire,

Mais tout ce qu’on escrit de luy,

Se peut recongnoistre au jour d’huy

En vous, effaictz, en luy, Histoire.

